
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
9 սեպտեմբերի 2015 թվականի №320Ա
քաղ. Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2013 ԹՎԱԿԱՆԻ ՀՈՒՆԻՍԻ 5-Ի №179Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 Հաշվի առնելով՝
ա) «Փարկինգ Սիթի Սերվիս» փակ բաժնետիրական ընկերության (այսուհետ՝ Ընկերություն) 2015 թվականի հուլիսի 9-ի №Պ-15/0709-5 գրությունը՝ Երևան քաղաքի ավտոկայանատեղիների կազմակերպման նպատակով Երևանի քաղաքապետարանի կողմից հատկացված տարածքներում վճարման տերմինալների (այսուհետ՝ տերմինալներ)՝ էլեկտրական ցանցին միացումն առանց «Հայաստանի էլեկտրական ցանցեր» փակ բաժնետիրական ընկերությանը միացման վճարի վճարման իրականացնելու հարցի առնչությամբ,
բ) որ տերմինալներն ունեն փոքր հզորություն և դրանց միացումն էլեկտրական ցանցերին լրացուցիչ ծախսեր չի առաջացնում,
գ) «Հայաստանի էլեկտրական ցանցեր» փակ բաժնետիրական ընկերության 2015 թվականի օգոստոսի 8-ի №04-ՌԽ-02/3161 գրությունը, որով վերջինս հայտնել է իր համաձայնությունը Հայաստանի Հանրապետության հանրային ծառայությունները կարգավորող հանձնաժողովի 2013 թվականի հունիսի 5-ի №179Ա որոշման մեջ փոփոխություն կատարելու վերաբերյալ,

և հիմք ընդունելով Իրավական ակտերի մասին Հայաստանի Հանրապետության օրենքի 70-րդ հոդվածի 1-ին և Հայաստանի Հանրապետության հանրային ծառայությունները կարգավորող հանձնաժողովի 2006 թվականի դեկտեմբերի 27-ի «Էլեկտրական էներգիայի մատակարարման և օգտագործման կանոնները հաստատելու մասին» №358Ն որոշման 1-ին կետով հաստատված՝ էլեկտրական էներգիայի մատակարարման և օգտագործման կանոնների 13.8 կետերը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.

1. «Փարկինգ Սիթի Սերվիս» փակ բաժնետիրական ընկերության սպառման համակարգերն էլեկտրական ցանցին միացնելու մասին» որոշման՝
1) «ա» կետից հանել «Երևանի քաղաքապետարանի կողմից հատկացված տարածքները վերահսկելու նպատակով» բառերը, և «ցանցային սվիչների (այսուհետ՝ սվիչներ)» բառերը փոխարինել «ցանցային սվիչների և վճարման տերմինալների (այսուհետ՝ սարքավորումներ)» բառերով.

2) «բ» և 1-ին կետերում «սվիչներ» բառը փոխարինել «սարքավորումներ» բառով.

3) 1-ին կետում «կազմակերպվող ավտոկայանատեղիները վերահսկելու» բառերը փոխարինել «ավտոկայանատեղիների կազմակերպման» բառերով:

2. Սույն որոշումն ուժի մեջ է մտնում ստորագրման պահից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝
Շ. ԿԻՐԱԿՈՍՅԱՆ
 ք. Երևան
 9 սեպտեմբերի 2015թ. 

